8. november 2011 UKA 2011/69

Uunga siunnersuut: Nioqqutissanik eqqussuinermi akitsuutit pillugit Inatsisartut inat-
sisaata allanngortinneqarneranik Inatsisartut inatsisaat
(Akitsuutinik qaffaaneq)

§1

Nioqqutissanik eqqussuinermi akitsuutit pillugit Inatsisartut inatsisaat nr. 19, 30. oktober
1992-imeersoq, ilaatigut Inatsisartut inatsisaatigut nr. 2, 27. maj 1997-imeersukkut kinguller-
millu Inatsisartut inatsisaatigut nr. 8, 19. oktober 2007-imeersukkut allanngortinneqartoq
makkuninnga allannguuteqartinneqarpoq:

1. § 1, imm. 1, nr. 6, litra a-mi 1 kr. 00 ere” allanngortinneqarpoq ima: 2 kr. 00 ere”.

2. § 1, imm. 1, nr. 6, litra b-mi "2 kr. 00 gre” allanngortinneqarpoq ima: 3 kr. 50 ore”.

§2

Inatsisartut inatsisaat 1. januar 2012-imi atuutilissaaq.

Namminersorlutik Oqgartussat, ullog xx. xxxx 2011

Kuupik Kleist

8. november 2011 UKA 2011/69

Inatsisissatut siunnersuummut oqaaseqaatit

Oqaaseqaatit nalinginnaasut

1. Inatsisissatut siunnersuutip tunuliaqutaa

Siunnersuut partiit 2012-imi aningaasanut inatsisissaq pillugu isumagqatigiinniarnerannut at-
tuumassuteqarpoq.

2. Inatsisissatut siunnersuutip imarisai

Imeruersaatit puuisa eqqussuinermi akitsuutaasa qatfanneqarnissaat siunnersuutaavoq, tassa
landskarsip isertitagarnerunissaa siunertaralugu.

Imeruersaatit suulluunniit puuisa, matumani aamma imeruersaatiliassat puuisa, taamaallaat
Immummit nioqqutissiat puui pinnagit, akitsuutaat gaffanneqassapput.

Imeruersaatit puuisa 0,25 literi tikillugu imaqarsinnaasut akitsuutaasa 1 kr.-imik qaffanneqar-
nissaat siunnersuutaavoq, akitsuut taamaalilluni imeruersaatip puuanut ataatsimut 2 kr.-iuler-
luni.

Imeruersaatit puuisa 0,25 literi sinnerlugu imagarsinnaasut akitsuutaasa 1,50 kr.-imik gaffan-
neqarnissaat siunnersuutaavoq, akitsuut taamaalilluni imeruersaatip puuanut ataatsimut 3,50
kr.-iulerluni.

3. Pisortanut aningaasatigut allaffissornikkullu sunniutissai

Siunnersuut landskarsimut 2012-imi ukiunilu aggersuni 10 mio. kr.-it missinginik isertit-
aqarnerunissamik kinguneqassangatinneqarpoq.

Siunnersuut pisortanut allaffissornikkut sunniuteqarnavianngilaq.

4. Inuussutissarsiutinik ingerlataqartunut aningaasatigut allaffissornikkullu sunniutissai

Imeruersaatinik pineqgartunik eqqussuisuusut atuisartunut pisisartunullu allanut
nioqquteqarnerminni akigititaminnik qaffaanissaat ilimagineqartariaqarpoq. Akinik qaf-
faanerup kingunerisaanik nioqqutissat pineqartut tunisaanerisa appariaateqalaarnissaat ilima-
gineqarsinnaavoq.

Siunnersuut inuussutissarsiutinik ingerlataqartunut allaffissornikkut taasarialimmik sunni-
uteqarnavianngilagq.

5. Avatangiisinut pinngortitamullu sunniutissai

Siunnersuut avatangiisinut pinngortitamullu taasarialimmik sunniuteqassangatinneqanngilagq.

6. Innuttaasunut aningaasatigut allaffissornikkullu sunniutissai

Akitsuutit gaffaataasa pisisartunut akigititanut tamakkiisumik nammatassanngortinneqarnis-
saat naatsorsuutigineqartariaqarmat nioqqutissanik pineqartunik atuisartut tassaassapput akit-
suutinik akiliisussat.

Siunnersuut innuttaasunut allaffissornikkut sunniuteqarnavianngilaq.

7. Naalagaaffegatigiinnermut Namminersorlutillu Ogartussanut tunngasut

Inatsisissatut siunnersuut naalagaaffeqatigiinnermut tunngasunik imaqanngilaq.

8. Ogartussaasunik soqutigisaqagatigiinnillu tusarniaaneq

Pineqartoq aningaasanut inatsisissap isumaqatigiinniutigineqarnerata kingunerimmagu tusar-
niaassutigineqanngilaq.





Inatsisissatut siunnersuummi aalajangersakkanut ataasiakkaanut oqaaseqaatit
§ 1-imut

Nr. 1-imut
Siunnersuutaavoq imeruersaatit puuisa 0,25 literi tikillugu imaqarsinnaasut suulluunniit,
matumani aamma imeruersaatiliassat puuisa, taamaallaat immummit nioqqutissiat puui pin-
nagit, akitsuutaasa imeruersaatip puuanut ataatsimut 2 kr.-inut gaffanneqarnissaat.
Nr. 2-mut
Siunnersuutaavoq imeruersaatit puuisa 0,25 literi sinnerlugu imaqarsinnaasut suulluunniit,
matumani aamma imeruersaatiliassat puuisa, taamaallaat immummit nioqqutissiat puui pinna-
git, akitsuutaasa imeruersaatip puuanut ataatsimut 3,50 kr.-inut qaffanneqarnissaat.

$ 2-mut

Inatsisip 1. januar 2012-imi atuutilernissaa siunnersuutaavoq.





